
PYEJI DOU PATE IN VEVEJE

Du li a kotyè j'an,le paté Iè rè de mouda. Lé pâ on cho-
hyo dé "Paris, Nina Rici, Christian Dior" n'on rin jou a dre. To chin-
pyamin di dzin ke l'an à ka dé rè dévejâ chi lingâdzo. Nion fâ di j'ê
din ha linvoua, no no chintin tréti paré.

In Vevéje "Lé Takounè" krèchon du dzoua in dzoua,
chon na fièrta binda a avê ha pachyon. Po hou ke volon alâ pye yin,
aprindre la gramêre, yêre è ékrire, li a di kour. Du la mi novin-
bro tantyè ou mi de ma, ti Iè demâ-né, na trintanna de patêjan chè ré-
travon. Omo, fémalè, mimamin di j'infan, chapyèyon a hou travo. On
gran merci a hou ke l'an ékri Iè lèvro in paté, yo nou puyin trovâ to
chin ke fô. Le paté Iè bin pye chinpyo tyé le franche, pa bouneu!
Li a achebin na dodzanna d'akteu ke travayon to le vê. Gérard
Genoud, l'ékofè de la vela Iè j'inkotsè chin
débredâ po le téatre dou furi è Déni
Bergman po Iè tsanthon. Chin fâ
le trjim'an ke dzuyon, po le gran
pyéji d'amateu de ha baia linvoua.
O! achebin on fermo gran pyéji po Iè

j'akteu de rékordâ fin l'amihyâ. Cheti
yan, "Hou dou Moulin" pithe de
P.Quartenoud et F.-X. Broda,
Iè jou dzuyète tré kou. Po kontintâ -: " • ~-v ¦¦¦''

to le mondo la fayu rèdyuyi on
devindro né.
Kotyè j'infan dzuyon achebin di pithè y j'athinbyâyè di patêjan.
Ouna Iè jou réyi pa M. Terrapon de la rdio Suisse Romande, po
l'émichyon "Provinces". Adi po Iè j'infan. Hou ke tsanton na tsanthon

in paté ou mi de mé chon rèmarhyâ, l'an tréti otyè bin inpyâ
la lochèta. "Passeport vacances" nin d'à à réyi po nouhrè j'infan;
toua dà montanyè, dzuyi à choche è chin, ni bin le paté kemin dè-
mori. L'an pachâ vin bouébo è fiyètè l'a jou invide d'agothâ a chin.
Chon rèmodâ tréti bin benéje. Chti an poron rèvinyi. Apri, kotiè
mè de kondji po to chi mondo. Bon tsôtin a vo tréti.

Colette Chardonnens.

